
Abstrak 

 
Pembelian dan penjualan atas talian telah menjadi suatu norma baru semenjak arahan 
kerajaan melaksanakan Perintah Kawalan Pergerakan (PKP) yang menyebabkan pusat 
perniagaan ditutup. Oleh itu, satu kajian telah dilaksanakan bagi mengkaji faktor yang 
mempengaruhi pengguna dalam membuat keputusan pembelian secara atas talian di kalangan 
penduduk di sekitar Ayer Hitam, Kedah. Terdapat empat faktor yang menjadi fokus kajian ini 
iaitu kepercayaan, kemudahan, paparan produk dan maklumat lengkap produk. Seramai 50 
orang responden yang dipilih secara secara rawak dengan menggunakan teknik persampelan 
bertujuan. Kaedah tinjauan melalui edaran borang kaji selidik kepada 50 orang responden yang 
berada di sekitar kawasan Ayer Hitam, Kedah. Hasil kajian menunjukkan empat faktor ini 
mempunyai hubungan yang positif dan signifikan dengan pembelian atas talian. Faktor 
paparan produk mempunyai pengaruh yang paling tinggi kepada keputusan pembelian atas 
talian, diikuti dengan faktor kemudahan dan maklumat lengkap produk dengan nilai signifikasi 
bawah 0.01. Manakala faktor kepercayaan mempunyai nilai signifikasi bawah 0.10. Hasil 
dapatan kajian menunjukkan kepercayaan, kemudahan, paparan produk dan maklumat 
lengkap produk mempengaruhi pembelian atas talian penduduk luar bandar seperti di Ayer 
Hitam, Kedah.   
 
Kata kunci: pembelian atas talian, kepercayaan, kemudahan, paparan produk, maklumat 
lengkap produk 

Pengenalan 

 

Penghujung 2019 dunia telah dikejutkan dengan penemuan sejenis wabak atau virus yang mula 
menjangkiti manusia pertama di China pada 17 November 2019 dan virus ini dikenali sebagai 
Coronavirus-19 atau Covid 19.Wabak ini telah menjadi pandemik dan terus menular ke serata 
dunia sehingga membunuh jutaan nyawa di seluruh dunia. Ketika wabak ini melanda Malaysia 
pada Mac 2020 Kerajaan telah mengisytiharkan perlaksanaan Perintah Kawalan Pergerakan (PKP) 
seluruh Malaysia. Perlaksanaan perintah tersebut telah menghadkan pergerakan individu dan 
menjadi suatu norma baru yang perlu dilalui rakyat Malaysia. Ketika perlaksanaan PKP, ramai 
dikalangan rakyat Malaysia tidak dapat keluar untuk membeli barangan keperluan harian. 
Perubahan ini turut dirasai oleh peniaga yang menjual barang keperluan harian yang mana 
keuntungan hasil jualan mereka menurun kerana perlaksanaan PKP. Disebabkan perkara ini 
kerajaan telah mengesyorkan kepada masyarakat dan peniaga membeli atau menjual barangan 
keperluan secara atas talian. Perkara ini sering diingatkan oleh    Perdana Menteri, Dato’Sri Ismail 
Sabri di dalam sidang media. Selaras dengan saranan kerajaan, peniaga terpaksa memikirkan 
strategi yang berkesan bagi mempromosikan barang yang mereka jual. 
 
Terkini, sistem teknologi atau internet yang dilihat semakin pesat membangun, telah membuka 
ruang buat masyarakat untuk melakukan jualan serta pembelian secara atas talian. Turut tidak 
terkecuali dan situasi ini ialah penduduk di sekitar Ayer Hitam, Kedah. Ketika situasi ini melanda 
penduduk Ayer Hitam telah mendapat berita     gembira apabila kemudahan seperti KFC delivery, 
Foodpanda dan penghantaran makanan oleh pengusaha makanan dan barangan runcit 
dibenarkan. Keadaan ini sedikit sebanyak telah membuka ruang buat  peniaga mengembangkan 
perniagaan mereka ke arah yang lebih besar. 
 
Selain itu, semua golongan masyarakat juga dapat mempelajari cara untuk membeli barangan 
secara atas talian yang mana memberikan kemudahan buat mereka. Di dalam kajian Maryam & 
Rodziah (2018), Talib,Suratun dan Omar (2016) menyatakan bahawa era teknologi 
memperlihatkan impak besar kepada masyarakat terutama golongan muda dengan wujudnya 
media sosial sebagai teknologi komunikasi dalam perniagaan, perkongsian maklumat, 
pemasaran, periklanan dan penerimaan berita. Ini selari dengan laporan ekonomi 2013/2014 
yang dinyatakan di dalam kajian Maryam & Rodziah (2018) dimana ia menunjukkan 11.8 juta 
dari kalangan rakyat Malaysia pelbagai peringkat umur mempunyai akaun Facebook dan lebih 
80 peratus melayari internet untuk mengakses Facebook. Sehubungan itu, para peniaga boleh 
menggunakan strategi dengan mempromosikan barang niaga di dalam aplikasi seperti 
Whatsapp, Facebook, FoodPanda, Telegram dan lain-lain aplikasi media sosial. Laporan Berita 
Harian pada 19 Jun 2020 menunjukkan trend pembelian diatas talian dan jualan di atas talian 
telah meningkat. Menurut kenyataan media berkaitan penggunaan dan capaian ICT oleh 
individu dan isi rumah 2020 daripada  Jabatan Perangkaan Malaysia pada 12 April 2021 
menunjukkan peratusan rakyat Malaysia membuat pembelian barangan atau perkhidamatan di 
atas talian iaitu melalui platform telefon, whatsapp dan facebook meningkat daripada 22.5% 
pada tahun 2019 kepada 54.4% pada tahun 2020. Manakala pembelian melalui shoppe, lazada 
dan grab juga meningkat daripada 35.2% pada tahun 2019 kepada 45% pada tahun 2020. 

Walaupun statistik menunjukkan peratusan pembelian secara atas talian meningkat dari tahun 
sebelumnya, tetapi peratusan yang masih belum menggunakan platform pembelian secara atas 
talian juga masih tinggi iaitu 45.6% dan 55%.  
 
Antara faktor yang menyumbang kepada peratusan ini kerana masih wujud keraguan 
dikalangan peniaga dan    pembeli. Terdapat perkara yang masih diragui oleh peniaga dan 
pembeli sebagai contoh ialah kepercayaan. Faktor kepercayaan sering menjadi isu antara 
mereka kerana ada dikalangan peniaga      bimbang barang yang mereka hantar adalah kepada 
pembeli yang hanya ingin menipu dan kesannya adalah peniaga akan mengalami kerugian. Bagi 
pihak pembeli pula faktor kepercayaan sama ada barangan yang dibeli itu wujud seperti yang 
mereka lihat di dalam gambar atau risiko kerosakan barang ketika tiba ditangan mereka. 
Manakala, aduan yang banyak diterima oleh National Consumer Complaints Centre(NCCC) 
adalah seperti produk-produk yang dibeli tidak diterima, maklumat tidak mencukupi, 
penghantaran produk melebihi masa yang dijanjikan serta sukar memulangkan produk yang 
rosak. Justeru itu, kajian ini mengkaji hubungan faktor-faktor tertentu yang mempengaruhi 
pembelian secara atas talian. 
 

Objektif Kajian 
 

Objektif utama kajian adalah untuk mengkaji faktor-faktor yang mempengaruhi pembelian 
secara atas talian oleh penduduk di sekitar Ayer Hitam, Kedah. 

Sub-objektif kajian adalah seperti berikut: 

a) Mengkaji hubungan faktor kepercayaan dan keputusan untuk membeli secara atas 

talian oleh penduduk di sekitar Ayer Hitam, Kedah. 

b) Mengkaji hubungan faktor kemudahan dan keputusan untuk membeli secara atas talian 

oleh penduduk di sekitar Ayer Hitam, Kedah. 

c) Mengkaji hubungan di antara faktor paparan produk dan keputusan untuk membeli 

secara atas talian oleh penduduk di sekitar Ayer Hitam, Kedah. 

d) Mengkaji hubungan faktor maklumat lengkap produk dan keputusan untuk membeli 

secara atas talian oleh penduduk di sekitar Ayer Hitam, Kedah. 

 
 

Sorotan Kajian 

Berikut ialah sorotan kajian yang menunjukkan perkembangan pembelian atas talian sehingga 
faktor-faktor yang mempengaruhi pembelian atas talian. 

Internet dalam urusniaga 

 

Sejarah perkembangan urusniaga atas talian atau e-dagang telah bermula semenjak wujudkan 
internet pada sekitar tahun 1969. Kewujudan internet bermula di Amerika iaitu UCLA, Stanford 
Research Institut,Universiti Utah dan Universiti California telah berhubung dengan 
menggunakan empat komputer untuk mencipta satu jaringan komunikasi antara satu sama 
lain yang mana jaringan tersebut telah diberi nama ARPAnet ( Advanced Research Project 
Agency ). Internet telah    membawa satu transformasi yang besar kepada dunia perniagaan yang 
mana pada tahun 1990-an dunia perniagaan dalam internet telah berkembang pesat sehingga 
wujud satu istilah yang dipanggil sebagai “Electronic Commerce” atau “e-commerce” dan juga 
dikenali sebagai e-dagang. Menurut Safura, Nurul Natasha, & Nurauliani ( 2020), e-dagang 
adalah satu platform urusniaga untuk aktiviti pembelian dan  penjualan yang dapat 
mengurangkan banyak kos operasi serta dapat menembusi pasaran global dengan lebih pantas 
dan meluas. 

Pembelian atas talian 

Pembelian secara atas talian adalah suatu perkhidmatan e-dagang yang menawarkan proses 
pembelian barangan dan perkhidmatan secara langsung melalui internet antara pembeli dan 
penjual melalui laman web dan aplikasi mudah alih. Masyarakat sekarang menjadikan 
pembelian di atas talian sebagai satu trend semenjak daripada peningkatan penggunaan 
internet dan selepas perlaksanaan PKP. Perkara ini ditambah lagi dengan penjualan barangan 
yang menggunakan saluran media sosial seperti Facebook, Instagram, Twitter, blog, laman web 
dan lain-lain aplikasi. Pengguna dapat membuat perbandingan harga,kualiti dan perkhidmatan 
yang ditawarkan oleh penjual kerana pembelian di atas talian memberi kelebihan kepada 
pengguna untuk membuat perbandingan harga selain dapat menjimatkan masa (Abdul Wahab, 
Wan Khairuldin, & Ismail, 2019). Perkara ini lebih memudahkan pengguna yang ingin membeli 
barangan keperluan mereka dimana mereka boleh membuat bayaran secara perbankan 
internet atau kad kredit (Mat Arisah, Zainal Badari, & Hashim, 2016).  Selain itu, pembelian di 
atas talian sangat digemari kerana ia memberi keselesaan untuk membuat pilihan (Abdul 
Wahab et al., 2019). Hanya pengguna atau pembeli yang mempunyai kepercayaan terhadap 
proses atas talian akan melakukan transaksi pembelian secara atas talian. Transaksi pembelian 
tidak akan berlaku jika tiada kepercayaan antara pengguna dan penjual (Yazid, Che Wel, & 
Omar, 2016). Pembelian dan perniagaan di atas talian menjadi satu alternatif yang penting 
serta salah satu pelengkap kepada perniagaan dan pembelian di premis kerana ia lebih lebih 
menjimatkan kos pengguna dan penjual (Yazid et al., 2016). Di dalam kajian Ismail @ Hj Ja’far, 
Buang, & Othman (2021) ada dinyatakan bahawa perniagaan dalam talian semakin meningkat 
sejak Mac 2020 terutamanya daripada jenis perniagaan penghantaran makanan. Oleh itu,dapat 
dirumuskan bahawa pembelian di atas talian kini lebih menjadi trend oleh golongan masyarakat 
kerana lebih mudah walaupun tahap kepercayaan masyarakat masih tidak mencapai tahap 
yang diinginkan. Oleh itu, kajian ini mengkaji beberapa faktor yang mempengaruhi pembelian 
atas talian. Antara faktor yang dikaji adalah faktor kepercayaan, kemudahan, paparan produk 
dan maklumat lengkap produk. 
 



 International Journal of Muamalat 

         December 2021, Vol. 5, No. 1 

eISSN : 2600-9153 

 

29 

 

Faktor kepercayaan dan pembelian atas talian 

Kepercayaan pengguna atau pembeli merupakan satu faktor penting yang mendorong mereka 
untuk membuat pembelian secara atas talian. Pada masa dahulu pembelian di atas talian 
menjadi trend warga kota namun trend membeli secara atas talian kini sudah makin popular 
dikalangan masyarakat luar bandar termasuk di kawasan kajian ini iaitu di Ayer Hitam. 
Penduduk di sini sudah menjadikan tren pembelian secara atas talian sekitar dua tahun 
kebelakangan ini selepas perlaksanaan PKP. 
 
Mat Arisah et al. (2016) mendapati 38.2% responden kajiannya mementingkan faktor 
kepercayaan ke atas peniaga atau penjual dalam membuat pembelian atas talian. Pengalaman 
atau testimoni pengguna menjadi salah satu faktor kepercayaan mereka untuk membeli produk 
atau perkhidmatan secara atas talian. Maryam & Rodziah (2018) juga mendapati faktor 
kepercayaan sangat penting dalam pembelian atas talian, dan dari hasil kajiannya menunjukkan 
hubungan positif dengan keputusan pembelian secara atas talian. Ini selari dengan hasil kajian 
Yazid et al., (2016) yang mendapati faktor kepercayaan menjadi faktor utama dalam 
pembuatan keputusan mahasiswa untuk membuat pembelian di atas talian. Berdasarkan 
beberapa kajian lepas membuktikan bahawa faktor kepercayaan adalah amat penting dalam 
sesuatu urusan jual beli kerana ia boleh membantu meningkat keuntungan serta jualan syarikat 
dan dapat memastikan kesetian pengguna. Oleh itu, kajian ini membuat hipotesis bahawa: 
 
H1: Faktor kepercayaan mempengaruhi pembelian atas talian oleh penduduk di sekitar Ayer 
Hitam Kedah. 
 

Faktor kemudahan dan pembelian atas talian 

 

Faktor Kemudahan dalam urusan pembelian atas talian adalah penggunaan teknologi yang 
boleh memudahkan atau mempercepatkan suatu urusan (Rafidah & Djawoto, 2017). Faktor 
kemudahan amat penting kerana pengguna pada masa kini lebih mementingkan saluran yang 
mudah untuk membeli sesuatu produk atau perkhidmatan Situasi ini berlaku kerana kesibukan 
mereka dalam perkerjaan seharian dan terkini adalah kerana isu pandemik yang telah 
menyebabkan banyak peniaga tidak dapat beroperasi secara normal dan pergerakan yang 
terhad. Pembelian secara atas talian dilihat lebih mudah walaupun mengambil sedikit masa 
antara satu hingga dua hari. Kajian yang dilakukan oleh Mohd Esa & Md Basri (2018) ke atas 
kakitangan Radicare menunjukkan bahawa faktor kemudahan adalah faktor yang mempunyai 
hubungan paling kuat dengan keputusan pembelian atas talian berbanding dengan faktor 
kepercayaan dan penampilan. Terdapat empat jenis kemudahan yang dikaji oleh Sudjatmika 
(2017) iaitu, kemudahan untuk mencari dan mengakses, kemudahan untuk bergerak dari satu 
halaman ke halaman lain, kemudahan mengumpul maklumat harga, produk atau layanan, 
kemudahan unuk membeli dan membatalkan produk. Hasil dapatan daripada kajian ini 
menunjukkan faktor kemudahan mempunyai pengaruh yang positif dan signifikan terhadap 
keputusan pembelian secara online di Tokopedia.com. Setiap kajian lepas telah membuktikan 
urusan jual beli atas talian menjadi platform baru yang penting dalam setiap jenis perniagaan 



 International Journal of Muamalat 

         December 2021, Vol. 5, No. 1 

eISSN : 2600-9153 

 

30 

 

termasuk perniagaan runcit. Covid 19 menjadi pemangkin kepesatan kemudahan aplikasi atas 
talian ini. Pihak Kerajaan iaitu Suruhanjaya Komunikasi dan Multimedia Malaysia (MCMC) 
memperuntukkan RM1 billion untuk meningkatkan kemudahan infrastruktur kominikasi dan 
jalur lebar di seluruh Negara (Subri, Mat Bistamam, Shahabudin, WM, & Mohd Jamil, 2020). 
Oleh itu, berdasarkan kajian lepas yang telah dijalankan, kajian ini telah membuat hipotesis 
bahawa: 
 
H2: Faktor kemudahan mempengaruhi pembelian atas talian oleh penduduk di sekitar Ayer 
Hitam, Kedah. 
 

Faktor paparan produk dan pembelian atas talian 

 

Faktor yang ketiga ialah paparan produk atau kaedah pemasaran yang hebat dari penjual. 
Setiap pengguna yang ingin membuat pembelian sudah pasti akan melihat terlebih dahulu 
kepada paparan produk tersebut.Perkara ini bergantung kepada syarikat atau penjual 
bagaimana ingin membuat produk yang mereka jual itu dilihat menarik dan dapat menarik 
minat pengguna atau pembeli untuk membeli sesuatu produk tersebut. Menurut Amat & Ishak 
(2019), pengguna akan mengambil masa tiga hingga tujuh saat melihat penampilan produk 
terlebih dahulu sebelum membuat keputusan untuk membeli. Ini membuktikan pembungkusan 
yang unik dan kreatif dapat menarik perasaan, emosi dan jiwa pengguna untuk membuat 
pembelian walaupun di atas talian. Pendapat ini selari dengan kajian yang dijalankan oleh Mohd 
Esa & Md Basri (2018) yang menunjukkan faktor penampilan produk mempunyai hubungan 
yang positif dengan keputusan pembelian secara atasa talian. Selain daripada penampilan 
produk, penampilan duta produk yang menarik juga boleh mempengaruhi pembelian secara 
atas talian. Hassim, Rahman, & Ahmad (2019) membuat kajian ke atas pengasas produk yang 
merupakan duta produk duCK iaitu Vivy Yusof. Hasil dapatan kajian menunjukkan bahawa 
penampilan vivy yang sentiasa cantik dan menarik dalam memperagakan produk duCK di media 
social Instagram telah menunjukkan paparan menarik produk tersebut dan telah menarik minat 
pengguna untuk membeli dan mencuba produk keluaran duCK. Paparan menarik pada produk 
dan duta produk memainkan peranan yang sangat penting kepada pengguna untuk membuat 
pembelian melebihi dari harga dan kualiti (Ahmad, Perumal, & Shaari, 2019). Oleh itu, kajian ini 
telah membuat hipotesis bahawa: 
 
H3: Faktor paparan produk mempengaruhi pembelian atas talian oleh penduduk di sekitar Ayer 
Hitam Kedah 

 

Faktor maklumat lengkap produk dan Pembelian atas Talian 

 

Maklumat lengkap produk  juga salah satu faktor yang di ambil kira oleh pengguna ketika 
membuat pembelian. Maklumat yang lebih jelas akan menarik minat pengguna dalam memilih 
barang atau perkhidmatan yang mereka mahukan.Sumber iklan dari media sosial seperti 
Facebook, Instagram dan Youtube banyak membantu peniaga untuk memasarkan barang yang 

dijual. Firat (2019) mengkaji nilai pengiklanan di YouTube terhadap niat pembelian. Hasil 
kajiannya menunjukkan pengiklanan yang bermaklumat mampu menambah nilai iklan di You 
Tube dan menarik minat pengguna untuk membuat pembelian. Menurut Fandi, Arifin, & Hufron 
(2019), maklumat yang berkualiti mestilah sentiasa dikemaskini yang mudah difahami, tepat, 
lengkap, menarik dan relevan sehingga pelanggan dapat membuat keputusan untuk membuat 
pembelian di atas talian. Hasil dapatan kajian ini menunjukkan bahawa faktor maklumat 
lengkap produk signifikasi dan berpengaruh positif terhadap pembelian secara atas talian. Hasil 
dapatan daripada kajian lepas membuktikan bahawa iklan adalah satu medium yang perlu 
untuk menarik perhatian pengguna supaya peka kepada sesuatu produk yang diiklankan (Abu 
Talib, Shanon, & Mud Noor, 2020). Oleh itu, setiap peniaga harus memastikan bahawa produk 
yang mereka ingin keluarkan atau dipasarkan mestilah mempunyai maklumat lengkap produk 
yang baik dalam usaha untuk menarik minat pelanggan untuk membeli. Keberkesanan 
maklumat yang dipaparkan boleh mempengaruhi pengguna. Oleh itu, kajian ini membuat 
hipotesis bahawa: 
 
H4: Faktor maklumat lengkap produk mempengaruhi pembelian atas talian oleh penduduk di 
sekitar Ayer Hitam Kedah 
 

Metodologi Kajian 

 

 Populasi penduduk di Ayer Hitam Kedah terdiri daripada kaum Melayu, Cina dan Siam yang 
rata-rata bekerja sebagai petani dan nelayan. Namun ada sebilangan golongan muda yang 
bekerja kerajaan dan syarikat swasta.Justeru itu, bagi melengkapkan kajian ini, kaedah 
persampelan secara rawak bertujuan berdasarkan suatu kriteria tertentu telah digunakan. 
Kajian ini memfokuskan kepada penduduk yang berumur 17 tahun ke atas yang merangkumi 
generasi baru dan generasi lama, yang bekerja di waktu pejabat atau bekerja sendiri dan 
responden yang masih belajar. Pengumpulan data adalah melalui edaran borang soal selidik 
secara bersemuka dan juga dengan menggunakan “google form” kepada mereka yang telah 
dipilih dan bersetuju menjadi responden. Seramai 50 orang dipilih sebagai responden untuk 
kajian ini. Di dalam kajian ini borang soal selidik tersebut terdapat 3 bahagian di mana di 
dalamnya terkandung: Bahagian A: Demografi, Bahagian B: Pembolehubah tidak bersandar dan 
Bahagian C: Pembolehubah bersandar. Kajian dilakukan melalui kaedah kuantitatif untuk 
mengkaji hubungan empat faktor (kepercayaan, kemudahan, paparan produk dan maklumat 
lengkap produk) yang mempengaruhi pengguna dalam membuat keputusan melakukan 
pembelian atas talian. 
 

Dapatan Kajian 

Berikut ialah hasil dapatan kajian yang menunjukkan demografi responden kajian serta dapatan 
analisis korelasi yang dilaksanakan. 

Demografi 

Kajian ini melibatkan 50 orang responden , majoriti responden berumur dalam lingkungan 17 
hingga 26 tahun dengan kumpulan data menunjukkan bahawa seramai 21 orang responden dan 
peratusannya ialah 42%.Seterusnya,data kedua diikuti dengan kumpulan berumur lingkungan 
26 tahun hingga 35 tahun yang kekerapan menunjukkan sebanyak 19 orang dengan peratusan 
38%.Selain itu,terdapat kumpulan minoriti dan kumpulan yang pertama ialah lingkungan umur 
35 hingga 44 tahun dan kekerapannya ialah 7 orang dan peratusan sebanyak 14% dan 
kumpulan yang terakhir ialah lingkungan 44 tahun ke atas dengan kekerapan 3 dan peratusan 
ialah 6%.  
 
Kajian yang dilakukan ini turut melibatkan jantina yang berbeza antara lelaki dan perempuan 
dan   majoriti lelaki dengan kekerapan 31 orang atau 62%.Golongan jantina perempuan pula 
ialah kelompok minoriti yang mana kekerapan menunjukkan bahawa sebanyak 19 orang 
dengan pratusan sebanyak 38%. 
 
Dalam kajian yang dijalankan mendapati bahawa majoriti setiap responden berpendidikan 
sehingga ke peringkat Ijazah dengan kekerapan sebanyak 21 orang responden dan peratusan 
ialah 42%,ini diikuti responden yang mempunyai Pendidikan di peringkat Diploma yang 
mempunyai kekerapan sebanyak 15 orang dan mempunyai peratusan sebanyak 30%. 
Seterusnya,golongan minoriti berpendidikan sehingga SPM mempunyai kekerapan sebanyak 10 
orang dengan peratusan sebanyak 20% sementara responden yang mempunyai pendidikan 
PMR pula ialah sebanyak 4 orang atau secara peratusan ialah 8%.  
 
 Kajian ini juga telah mengenalpasti taraf perkahwinan responden yang terlibat di mana 
sebanyak 52% atau 26 orang responden ialah berstatus bujang,manakala sebanyak 23 orang 
responden atau 46% berstatus berkahwin.  Selain itu,terdapat 2% atau 1 orang responden 
adalah bapa tunggal. 
 
 Kajian yang dilakukan di kawasan Ayer Hitam, Kedah menunjukkan majoriti penduduk 
mempunyai pendapatan sekitar RM 1000 hingga RM 2000 dengan kekerapan sebanyak 22 
orang atau 44% secara peratusanya.Seterusnya golongan kedua berpendapatan sekitar RM 
2000 hingga RM 3000 dengan kekerapan sebanyak 11 orang dan peratusan sebanyak 22%. 
Selain itu,kumpulan atau golongan seterusnya berpendapatan sekitar RM 3000 hingga RM 4000 
mempunyai kekerapan sebanyak 10 orang atau dengan peratusan sebanyak 20%.Kumpulan 
seterusnya pula mempunyai pendapatan sekitar RM 4000 ke atas dan kumpulan ini ialah 
kumpulan minoriti dengan kekerapan sebanyak 7 orang atau 14%. 
 

Analisis Kolerasi 

Kajian ini menggunakan Korelasi Pearson (r) sebagai statistik inferensi. Korelasi adalah teknik 
statistikal untuk mengukur hubungan di antara dua pemboleh ubah. Analisa korelasi ini 
digunakan untuk menjawab persoalan dan hipotesis kajian. Jadual 1 di bawah menunjukkan 
dapatan kolerasi pearson untuk empat pemboleh ubah tidak bersandar (kepercayaan, 



 International Journal of Muamalat 

         December 2021, Vol. 5, No. 1 

eISSN : 2600-9153 

 

33 

 

kemudahan, paparan produk dan maklumat lengkap produk) dengan pemboleh ubah bersandar 
iaitu pembelian atas talian.  

 
 
 
 
 

 

Jadual 1 Kolerasi Pearson 

 KEPERCAYAAN

N 

KEMUDAHAN PAPARAN 

PRODUK 

MAKLUMAT 

LENGKAP 

PRODUK 

PEMBELIAN 

ATAS 

TALIAN 

KEPERCAYAAN 
Pearson 

Correlation 
1 .186 .413** .414** .271 

Sig. (2-tailed)  .196 .003 .003 .057 

N 50 50 50 50 50 

KEMUDAHAN 
Pearson 

Correlation 
.186 1 .245 .279 .434** 

Sig. (2-tailed) .196  .086 .050 .002 

N 50 50 50 50 50 

PAPARAN 

PRODUK 

Pearson 

Correlation 
.413** .245 1 .488** .483** 

Sig. (2-tailed) .003 .086  .000 .000 

N 50 50 50 50 50 

MAKLUMAT 

LENGKAP 

PRODUK 

Pearson 

Correlation 
.414** .279 .488** 1 .399** 

Sig. (2-tailed) .003 .050 .000  .004 

N 50 50 50 50 50 

PEMBELIAN  

ATAS TALIAN 

Pearson 

Correlation 
.271 .434** .483** .399** 1 

Sig. (2-tailed) .057 .002 .000 .004  

N 50 50 50 50 50 

**. Correlation is significant at the 0.01 level (2-tailed). 

 

Hasil dapatan daripada Jadual 1 di atas menggunakan Kolerasi Pearson untuk menunjukkan 
kekuatan yang wujud di antara pemboleh ubah bersandar (pembelian atas talian) dan 
pemboleh ubah tidak bersandar (faktor kepercayaan, faktor kemudahan, faktor paparan produk 
dan maklumat lengkap produk). Berdasarkan hasil dapatan, pengaruh pemboleh ubah yang 
paling menunjukkan hubungan yang kuat ialah paparan produk dengan Kolerasi Pearson(r) ialah 
0.483, diikuti dengan faktor kemudahan dengan nilai r = 0.434. Manakala, pemboleh ubah 
maklumat lengkap produkdan kepercayaan masing-masing menunjukkan nilai r=0.399 dan 
r=0.271. Jadual 1 di atas juga menunjukkan semua pemboleh ubah tidak bersanadar dalam 
kajian ini mempunyai hubungan yang positif dan signifikan dengan pembelian atas talian. 
Faktor kemudahan, faktor paparan produk dan faktor maklumat lengkap produkmempunyai 

nilai signifikan bawah 0.01. Ini membuktikan tiga faktor ini mempunyai pengaruh yang sangat 
tinggi kepada pengguna di Air Hitam, Kedah dalam membuat keputusan untuk membuat 
pembelian atas talian. Manakala, faktor kepercayaan menunjukkan nilai signifikan bawah 0.10. 
Hasil dapatan menunjukkan bahawa setiap faktor dalam kajian ini mempengaruhi responden 
dalam membuat pembelian atas talian.  

 

Perbincangan dan Kesimpulan 

 

Kedatangan pandemik virus yang di panggil COVID-19 menjadi suatu kebimbangan kepada 
seluruh rakyat di Malaysia bahkan di dunia amnya. Kesan pandemik COVID-19 ini telah memberi 
impak     besar kepada masyarakat terutamanya peniaga dan pengguna. Dalam keadaan yang 
terjejas disebabkan oleh pandemik ini terdapat kesan yang dirasai oleh masyarakat termasuk 
penduduk di Ayer Hitam. Kewujudan peniagaan atas talian jelas menunjukkan impak yang besar 
kepada penduduk di Ayer Hitam. Antara impak besar yang boleh di lihat kepada penduduk Ayer  
Hitam yang di kaji, di mana hasil dapatan kajian telah dijalankan menunjukkan bahawa empat 
faktor iaitu faktor kepercayaan, faktor kemudahan,faktor paparan produk dan faktor maklumat 
lengkap produkmempunyai hubungan yang positif dan signifikan dengan pembelian atas 
talian.Perniagaan di atas talian jelas membantu penduduk-penduduk di sekitar Ayer Hitam 
Kedah untuk membeli barangan. 
 
Hasil dapatan menunjukkan faktor   kepercayaan dalam pembelian di atas talian wujud 
dikalangan penduduk Ayer Hitam apabila analisis kolerasi menunjukkan bahawa keputusan 
pembelian atas talian dikalangan penduduk di Ayer Hitam, Kedah menunjukkan hubungan yang 
positif dan signifikan terhadap faktor kepercayaan. Ini adalah kerana nilai p bagi faktor ini 
adalah 0.057 dan nilai r adalah 0.271. Hasil dapatan ini konsisten dengan hipotesis kajian H1: 
Faktor kepercayaan mempengaruhi pembelian atas talian oleh penduduk di sekitar Ayer Hitam 
Kedah, dan kajian lepas yang mendapati faktor kepercayaan mempunyai hubungan dengan 
keputusan pembelian atas talian (Abu Talib et al., 2020; Fandi et al., 2019; Mohd Esa & Md 
Basri, 2018; Rafidah & Djawoto, 2017; Yazid et al., 2016). Faktor kepercayaan ini amat 
membantu pengguna dan penjual untuk tidak bersemuka dengan perniaga di luar sana kerana 
ketika bersemuka secara nyata pengguna atau penduduk di sekitar Ayer Hitam lebih terdedah 
kepada risiko pandemik COVID-19. Namun begitu, terdapat juga risiko penipuan oleh penjual 
ataupun peniaga di alam maya. Namun, penduduk di sekitar Ayer Hitam memberi respon yang 
amat baik di mana hampir keseluruhan daripada mereka mempercayai perniagaan di atas 
talian. Selain itu, penduduk di sekitar Ayer Hitam Kedah juga hampir keseluruhannya 
mempercayai bahawa pembelian di atas talian telah diberi jaminan oleh penjual, dimana 
mereka mempercayai bahawa penjual akan memberi jaminan jika berlaku kerosakan atau 
kehilangan kepada barang yang di beli. Seterusnya, produk yang mereka beli juga dipercayai 
sampai tepat pada waktunya. Namun begitu, terdapat juga responden yang tidak memberi 
respon yang baik kerana masih belum berkeyakinan produk yang di beli akan sampai tepat pada 
masanya.  

Perniagaan di atas talian juga dapat membantu masyarakat terutamanya bagi  penduduk di 
sekitar Ayer Hitam untuk memilih pelbagai barang yang tiada di pasaran nyata.Hal ini di akui 
oleh semua responden bahawa mereka dapat membuat pilihan yang tepat untuk barang-
barang yang tiada di pasaran nyata. Penduduk di sekitar Ayer Hitam juga dapat memilih serta 
membeli barang yang selalu di beli di pasaran nyata,namun kehabisan stok akibat pandemik 
COVID-19. Hal ini kerana stok sedia ada yang terdapat kepada penjual atau peniaga-peniaga 
yang menjual barang di atas talian. Selain itu, transaksi atas talian lebih mudah dan memuaskan 
hati kerana transaksi pembelian di atas talian boleh menggunakan kad kredit atau kad debit 
mahupun pembayaran secara auto debit ataupun secara pindahan wang kepada peniaga. Ini 
menunjukkan faktor kemudahan yang disediakan secara atas talian sangat mempengaruhi 
pembelian atas talian. Hasil dapatan daripada kolerasi membuktikan faktor kemudahan 
mempunyai hubungan positif dan signifikan dengan pembelian atas talian dengan nilai p adalah 
0.002 dan nilai r adalah 0.434. Ini menunjukkan ianya konsisten dengan hipotesis kajian yang 
menjangkakan H2 iaitu faktor kemudahan mempengaruhi pembelian atas talian oleh penduduk 
di sekitar Ayer Hitam Kedah Hasil kajian ini juga konsisten dengan kajian lepas yang mendapati 
faktor kemudahan mempunyai hubungan dengan pembelian secara atas talian (Fandi et al., 
2019; Mohd Esa & Md Basri, 2018; Setyarko, 2016) tetapi bertentangan dengan kajian Rafidah 
& Djawoto (2017) yang menunjukkan faktor kemudahan berpengaruh positif tetapi tidak 
signifikan terhadap keputusan pembelian secara online.  

 
Faktor paparan produk juga antara faktor yang paling mempengaruhi keputusan untuk 
membuat pembelian atas talian. Hasil dapatan menunjukkan nilai P adalah 0.000 dan nilai r 
adalah 0.483. Ini adalah kerana, Penduduk di sekitar Ayer Hitam Kedah bersetuju bahawa 
produk yang di jual secara atas talian mempunyai gaya yang menarik kerana peniaga-peniaga 
mempunyai cara yang kreatif untuk mereka membuat promosi kepada produk-produk yang 
mereka jual di atas talian. Promosi yang dilakukan oleh peniaga secara atas talian yang menarik 
telah membuatkan daya tarikan produk lebih jelas dan berjaya menarik minat pengguna 
terutamanya penduduk di sekitar Ayer Hitam Kedah yang ramai bersetuju bahawa daya tarikan 
produk dapat menarik minat mereka untuk membeli sesuatu barang. Selain itu, kualiti reka 
bentuk produk juga menjadi pilihan penguna kerana kualiti reka bentuk terutamanya seperti 
botol ataupun bekas barang yang di jual berkualiti dan dapat membuatkan barang yang di beli 
oleh masyarakat lebih tahan lama berbanding produk yang di jual secara atas talian. Hasil 
dapatan daripada kajian ini konsisten dengan hipotesis kajian H3: Faktor paparan produk 
mempengaruhi pembelian atas talian oleh penduduk di sekitar Ayer Hitam Kedah. Ianya juga 
konsisten dengan kajian yang dijalankan oleh Mohd Esa & Md Basri (2018) yang mendapati nilai 
p adalah 0.008 dan nilai r adalah 0.314. Ini membuktikan faktor paparan produk sangat 
signifikan dalam mempengaruhi pengguna membuat keputusan pembelian secara atas talian. 
Sehubungan itu, setiap peniaga harus memastikan paparan produk masing-masing mampu 
menarik perhatian pengguna.  
 
Di samping itu, faktor maklumat lengkap produkjuga sangat mempengaruhi keputusan 
membuat pembelian atas talian. Hasil dapatan kolerasi antara faktor maklumat lengkap 
produkdan pembelian atas talian menunjukkan nilai p adalah 0.04 dan nilai r adalah 0.399. 

Ianya konsisten dengan hipotesis kajian yang menjangkakan H4: Faktor maklumat lengkap 
produkmempengaruhi pembelian atas talian oleh penduduk di sekitar Ayer Hitam Kedah. Ini 
menunjukkan bahawa melalui iklan produk yang jelas dan tepat oleh peniaga dalam 
mempromosikan produk mereka boleh membantu masyarakat untuk membeli produk-produk 
atas talian. Hal ini kerana maklumat yang mereka salurkan melalui media sosial mahupun apa 
sahaja laman sosial seperti laman web atau blog yang menjual produk telah meletakkan 
maklumat yang jelas tentang produk yang di jual.Penerangan dan pembungkusan yang jelas 
tentang sesuatu produk dapat memberi penilaian yang lebih jelas terhadap produk tersebut 
sebelum di beli oleh pengguna.  Hal ini kerana pengguna ketika ini s an ga t  me me n t i n g k an  
k e s ih at a n  d an  k e se l a mat an  p r od u k  y an g  d ib e l i .  Selain bentuk, kualiti produk juga 
sama seperti yang di iklankan oleh peniaga-peniaga secara atas talian di laman web mahupun 
media sosial peniaga.Di samping itu,kualiti produk dan layanan oleh peniaga atas talian adalah 
lebih baik.Ini berkaitan dengan emosi peniaga dimana peniaga tidak perlu bersemuka dengan 
pengguna mahupun pembeli,berkemungkinan ketika bersemuka akan timbul rasa yang kurang 
senang di antara peniaga dan juga pembeli yang mungkin ada di antara mereka tengah 
mengalami masalah.Emosi dan juga perasaan seseorang boleh di pengaruhi oleh situasi di 
tempat mereka berada di mana ketika mereka berada di pasaran nyata kemungkinan emosi 
mereka terganggu dengan pembeli-pembeli mahupun peniaga-peniaga lain. Seterusnya, ketika 
membeli di atas talian di dapati ramai yang bersetuju dan sangat bersetuju bahawa harga dapat 
di bandingkan secara lebih jelas di mana mereka hanya perlu melihat melalui laman web 
mahupun media sosial tanpa perlu pergi ke setiap satu kedai untuk menghabiskan masa dan 
wang ringgit, di sini mereka boleh menjimatkan minyak mahupun duit untuk pergi ke kedai lain 
untuk membandingkan harga. Hasil dapatan kajian ini juga selari dengan beberapa kajian lepas 
yang mendapati maklumat yang sentiasa dikemaskini, jelas, tepat, lengkap dan mudah difahami 
sangat mempengaruhi pelanggan untuk membuat pembelian di atas talian (Abu Talib et al., 
2020; Fandi et al., 2019).  
 
Kesimpulannya, empat faktor yang dikaji dalam kajian ini iaitu faktor kepercayaan, faktor 
kemudahan, faktor paparan produk dan faktor maklumat lengkap produk telah mempengaruhi 
penduduk di Ayer Hitam, Kedah dalam membuat keputusan membuat pembelian di atas talian. 
Perkara ini membuktikan rakyat Malaysia termasuk di luar Bandar seperti Ayer Hitam, Kedah 
masih mampu menjalankan urusan perniagaan dan pembelian barangan keperluan dan 
kehendak mereka walaupun dalam keadaan Pandemik  Covid 19. Urusniaga secara atas talian 
ini sudah menjadi trend kehidupan kepada hampir semua masyarakat di seluruh dunia 
termasuk juga yang berada di kawasan luar bandar. Hasil kajian ini juga konsisten dengan 
seruan kerajaan yang menggalakan rakyat Malaysia untuk “STAY AT HOME” dan menghadkan 
pergerakan. Penekanan terhadap empat faktor ini dalam penjualan barang di atas talian akan 
membantu peningkatan penjualan kerana hasil kajian menunjukkan empat faktor ini telah 
mendorong masyarakat untuk membeli secara atas talian. 

